
முறைமைப் பெண்ணே முறைத்துப் பார்த்து, அவளை-அவளுடைய துல்லியமான பட்டிக்காட்டு அழகைப் பகுதி பகுதியாகவும் தொகுதிதொகுதி யாகவும் அனுபவித்து ரசித்துக் கொண்டி ருந்த வீரமணி, அந்தத் துகையலைப் பிரித்து, அதில் துளி எடுத்து நுனி நாக்கில் இட்டுச் சுவைத்தான். 'தப்புக் கொட்டிச் சுவைத்தான். பிறகு அவளைக் குறும்பு அரும்ப ஒரப் பார்வையிட்டு அளந்தான். அது சரிபுள்ளே! திருநாளும் அதுவுமாக, இருந் திருந்து உறைச்சுப் பிடுங்கிற இந்தத் துவையலைத் தானு உன் ஆசை மச்சானுக்கு நீ கொண்டாந்து தரவேணும்? உன் அப்பன்காரருக்கு இந்த உளவு தெரிஞ்சா உன்னைச் சும்மா விடுவாரா, அன்னம்?' என்று வேதனையும் கவலையும் மூள வினவினன் அவன்.

அன்னக்கொடி புனிதம் தழைக்கத் தன் அத்தை மகனைப் பார்த்தாள். எதையும் சாடவல்ல வல்லமையைத் தூவி விட்டாள். சாதிமல்லிப்பூ மடல் மடலாக அவிழ்ந்து மணம் அரும்புமே, அவ்வாறு நகை ஏந்தி நகை சிந்தினுள்.

'முறை மச்சானுக்குத் துவையல் கொண் டாந்து தந்ததுக்காக அப்பன்காரர் என்னைச் சும்மா விடாமல் இருந்தால், என்னைத் தலைமேலே சுமந்து வச்சுகிடட்டுமே! உங்களுக்கு ஆத்தா மூத்தவளோட தயவினலே, ஆயுசு மட்டும் கெட்டியாய் எழுதிப் போட்டிருக்கட்டும்!-என் கையினலே உங்களுக்கு தித்த நித்தம் இந்த மாதிரித் துகையல் அரைச்சுச் சோறு ஆக்கிப் போடுகிறேகு இல்லையா, பாருங்

